
 

 

Lög Round Table Íslands 

 

1. ALMENNT 

1.1. HEITI, MARKMIÐ, EINKUNNARORÐ 

Round Table Ísland, skammstafað RTÍ, er landssamband Round Table klúbba á Íslandi. Hver einstakur 

félagi tengist RTÍ með klúbbi sínum. RTÍ er aðili að Round Table International, skammstafað RTI. 

Markmið RTÍ eru: 

a. Að kynna og sameina unga menn úr mismunandi starfsgreinum 

b. Að leggja áherslu á að sameinaðir höfum við tök á að öðlast betri skilning á þjóðfélaginu, 

stöðu einstaklingsins innan þess, og okkar möguleikum á að bæta þar úr með góðum 

gjörðum 

c. Að leggja rækt við ráðvendni í viðskiptum, starfi og stjórnsýslu 

d. Að stuðla að vináttu, samvinnu og skilnings á milli manna úr öllum starfsgreinum 

e. Að auka alþjóðatengsl og vináttu með aðild að RTI 

Einkunnarorðin eru alþjóðleg Adopt - Adapt - Improve, sem eru á íslensku tileinka – aðlaga – bæta. 

 

1.2. STARFS- OG REIKNINGSÁR RTÍ 

Reikningsárið hefst 1. apríl og lýkur 31.mars.  

Starfsárið hefst og því lýkur með aðalfundi fulltrúaráðs. 

Starfsár nefnda og ráða fylgir starfsári. 

 

1.3. RÁÐ OG STJÓRNIR 

RTÍ hefur eftirfarandi ráð og stjórn: 

a. Fulltrúaráð, sem fer með æðsta vald. 

b. Landsstjórn, sem fer með framkvæmdavald. 

 

1.4. TRÚARAFSTAÐA OG STJÓRNMÁLASKOÐANIR 

RTÍ, klúbbar þess og félagar skulu ekki skipa sér í trúflokka eða stjórnmálaflokka. Hreyfingin er 

hlutlaus að því leyti. 

 



 

 

  



 

 

1.5. LAGABREYTINGAR 

Tillögur um lagabreytingar skal senda landsstjórn fyrir síðasta almennan fulltrúaráðsfund þar sem 

þær eru kynntar. Landsstjórn skal senda framkomnar tillögur með fundarboði á aðalfund 

fulltrúaráðs. Afgreiðsla tillagnanna fer fram á aðalfundi fulltrúaráðs og þarf 2/3 hluta atkvæða til 

samþykktar. Við afgreiðslu lagabreytinga skal ganga úr skugga um áður en þær eru lagðar fram að 

þær stangist ekki á við lög RTI. 

 

1.6. SIÐAREGLUBREYTINGAR 

Tillögur um siðareglubreytingar skal senda landsstjórn fjórum vikum fyrir fulltrúaráðsfund þar sem 

þær eru kynntar. Landsstjórn skal senda framkomnar tillögur með fundarboði á aðalfund 

fulltrúaráðs. Afgreiðsla tillagnanna fer fram á fulltrúaráðsfundinum og þarf einfaldan meirihluta 

atkvæða til samþykktar. Breytingar taka gildi strax að loknum fundi. 

 

1.7. MERKI RTÍ OG KLÚBBA 

 

Merki RTÍ er hringlaga skjöldur og er í hugmynd þess sótt í hringborð Arthúrs konungs.  Fyrir miðju er 

mynd af gjósandi eldfjalli og í norður höfuðátt koma fjórar gáraðar línur sem tákna öldur. Leyfilegt er 

að nota merki RTÍ á fatnað og gjafavöru en skal þá ávallt leita eftir samþykki landsstjórnar. 

Í merki klúbba skal merki RTÍ koma fram og stærð þess ekki vera minni en en fjórðungur stærsta 

þvermáls klúbbmerkis. Leyfilegt er að nota merki klúbbs á fatnað og gjafavöru en skal þá ávallt leita 

eftir samþykki stjórnar klúbbs. 

Allar breytingar á merkjum RTÍ eða klúbba skal senda landsstjórn hverju sinni. Til að breyting sé 

samþykkt þarf að leggja tillöguna fyrir fulltrúaráðið á formlegum fulltrúaráðsfundi. Gæta skal að 

merkið sé hreyfingunni og klúbbnum til sóma. 

 

1.8. FÁNAR 



 

 

Fánar skulu ávallt vera notaðir á formlegum fundum landsstjórnar og klúbba. Framleiðsla 

landsstjórnarfána skal vera á höndum landsstjórnar hverju sinni en fánar klúbba á höndum stjórnar 

viðkomandi klúbbs. Gæta skal þess að fánar séu hreyfingunni og klúbbum til sóma. 

Landsstjórnarfánar skulu innihalda íslenska fánann eða vera með fánalitina ásamt merki RTÍ. 

 

1.9. ORÐUR 

Orður eru viðurkenningar til handa þeim sem hafa haft embætti innan hreyfingarinnar. Veita má 

eftirfarandi orður og eiga þær að vera á eftirfarandi hátt: 

a. Heiðursfélagi RTÍ. Peningurinn skal vera gulllitað merki RTÍ með gylltri festiplötu. Á hana skal 

grafið HONORARY MEMBER. Borðinn skal vera í fánalitunum 

b. Heiðursfélagi klúbbs. Peningurinn er gulllitað merki RTÍ með gylltri festiplötu. Á hana skal 

grafið GOLD MEMBER. Borðinn skal vera gulur 

c. Fyrrverandi klúbbsformaður. Peningurinn skal vera silfurmerki RTÍ með silfurlitaðri festiplötu. 

Á hana skal grafið PAST CHAIRMAN. Borðinn skal vera dökk rauður 

d. Fyrrverandi Landsforseti. Peningurinn skal vera gulllitað merki RTÍ með gylltri festiplötu. Á 

hana skal grafið PAST NAT. PRESIDENT. Borðinn skal vera í fánalitunum 

e. Fyrrverandi landstjórnarmaður. Peningurinn skal vera gulllitað merki RTÍ með gylltri 

festiplötu. Á hana skal grafið PAST NAT. TREASURER fyrir gjaldkera, PAST NAT. IRO fyrir IRO, 

PAST NAT. EDITOR fyrir ritstjóra.  Borðinn skal vera rauður. 

Varaforseti fær enga sérstaka orðu.   

f. Fyrrum embættismenn landsstjórnar. Peningurinn skal vera gulllitað merki RTÍ með gylltri 

festiplötu. Á hana skal grafið PAST NAT. MASTER OF CEREMONY fyrir siðameistara og PAST 

NAT. SHOP KEEPER fyrir verslunarstjóra. Borðinn skal vera hvítur. 

 

1.10. UM SLIT Á STARFSEMI RTÍ 

Atkvæðagreiðsla um slit á starfsemi RTÍ fer fram á aðalfundi fulltrúaráðs og þarf 3/4 hluta atkvæða til 

samþykktar. Atkvæðagreiðsla skal vera leynileg. 

 

2. FÉLAGATAL 

2.1. FÉLAGAR 

Í félagsskapnum geta orðið félagar karlmenn á aldrinum 20-45 ára. Félagar mynda sjálfstæða klúbba 

sem tengjast saman í RTÍ. Stefnt skal að því að klúbbarnir séu skipaðir fulltrúum mismunandi 

starfsgreina. Félagi hættir í lok þess starfsárs klúbbsins sem hann nær 45 ára aldri. Félagi getur hætt 



 

 

að eigin frumkvæði óski hann þess og skal hann þá senda tilkynningu um það til stjórnar klúbbsins 

sem hann er félagi í. 

 

2.2. INNTAKA NÝRRA FÉLAGA 

Tillögur um nýjan félaga skal senda útbreiðslunefnd klúbbsins. Stjórn klúbbs skal senda landsstjórn 

tilkynningu um inntöku nýrra félaga minnst viku fyrir inntöku. Forseti gefur út inntökuskírteini sem er 

formleg yfirlýsing um inngöngu í klúbbinn.  

 

2.3. FÉLAGAR Í LEYFI 

Félagi getur sótt um að fara í leyfi frá reglulegum fundum og skal beiðnin vera lögð fyrir stjórn 

klúbbsins sem hann er félagi í. Félagi getur farið í leyfi út starfsárið og má ekki kjósa inn nýjan félaga í 

hans stað á meðan. Vari leyfið lengur en út starfsárið skal horfa til þess að félagi hafi hætt að eigin 

frumkvæði og losnar þá um sæti hans. Vill hann koma aftur síðar getur hann sótt um það til stjórnar 

klúbbsins. 

 

2.4. FLUTNINGUR FÉLAGA MILLI KLÚBBA 

Félagi getur flutt sig á milli klúbba óski hann þess og skal hann þá senda beiðni þess efnis á stjórn 

klúbbsins sem hann er félagi í sem og stjórn þess klúbbs sem hann óskar að flytja sig til. Horfa skal til 

þess að félagafjöldi fari ekki fram yfir hámarksfjölda. 

Ef félagi flytur milli landshluta og vegna fjarlægðar getur ekki starfað með klúbbnum sínum getur 

hann óskað eftir að gerast aðili að nýjum klúbbi nær sínu svæði. Senda skal beiðni þess efnis til 

stjórnar klúbbsins sem hann er félagi í sem og stjórn þess klúbbs sem hann óskar að flytja sig til. Sé 

beiðnin samþykkt má horfa framhjá lögbundnum hámarksfjölda sé klúbburin fullsetinn. 

 

2.5. BROTTREKSTUR FÉLAGA 

Stjórn klúbbs getur vísað félaga brott ef: 

a. fjarvera er meiri en 50% af fundum ársins án þess að gefnar séu gildar ástæður 

b. hann hefur ekki greitt árgjaldið 3 mánuðum eftir að það er fallið í gjalddaga 

c. af öðrum orsökum sem hún metur nægar hverju sinni og þarf þá samþykki klúbbsins á 

félagsfundi 

 

 



 

 

3. KLÚBBAR 

3.1. KLÚBBAR 

Klúbbar eru tölusettir og nefnast RT ásamt tölu sinni og staðarnafni (t.d. RT1 – Reykjavík). Fjöldi 

félaga í hverjum klúbbi skal vera að hámarki 30.  Gæta skal þess að klúbbar verði ekki með færri en 

10 félaga.  Hver klúbbur skal kjósa sér stjórn, uppstillingarnefnd, útbreiðslunefnd og stallara. Klúbbur 

getur sett nánari starfsreglur og skulu þær vera innan ramma laga og siðareglna RTÍ. 

 

3.2. FÉLAGASKRÁ 

Stjórn klúbbs skal halda félagaskrá yfir meðlimi sína. Félagaskrá klúbbs er rafræn og skal gæta þess 

að hún sé uppfærð eftir því sem breytingar verða yfir starfsárið.  Mætingarskrá líðandi starfsárs skal 

liggja fyrir á aðalfundi fulltrúaráðs og fylgja ársskýrslu klúbbs. 

 

3.3. STARFSÁR KLÚBBA 

Starfsár klúbba hefst og lýkur með aðalfundi B sem halda skal í apríl en reikningsárið er sama og 

reikningsár RTÍ. Starfsár stjórnar, nefnda og embættismanna fylgir starfsári klúbba. 

 

3.4. STJÓRN KLÚBBS 

Stjórn klúbbs skal kjósa á aðalfundi A og tekur hún við á aðalfundi B.  Kjörgengir eru allir fullgildir 

meðlimir klúbbs.  Jafnframt verður félagi að geta klárað trúnaðarstörf sín innan aldursreglu RTÍ.  Í 

stjórn klúbbs sitja fjórir: 

a. Formaður sem sér um daglegan rekstur klúbbsins og er í forsvari fyrir hann. Hann boðar 

einnig til funda og stjórnar þeim.  Æskilegt er að formaður sé ekki kjörgengur í þrjú ár sem 

formaður eftir starfstímabil hans 

b. Varaformaður leysir formann af í hans forföllum.  Varaformaður er vanalega kjörinn 

formaður næsta starfsárs 

c. Ritari ritar fundargerðir klúbbs, sér til þess að þær séu birtar og heldur utan um mætingu 

félaga. Ritari gegnir einnig störfum stallara sé stallari ekki kosinn sérstaklega á aðalfundi 

d. Gjaldkeri sem sér um öll fjármál klúbbsins. Hann sér um innheimtu árgjalda klúbbsins, 

greiðslu reikninga og gerð rekstraráætlunar þegar dagskrá vetrarins liggur fyrir 

Á stjórnarfundum er stjórnin starfhæf ef þrír stjórnarmenn eru mættir. Í öllum atkvæðagreiðslum 

stjórnarinnar ræður einfaldur meirihluti. Séu atkvæði jöfn ræður atkvæði formanns. Fundargerð skal 

rituð í fundargerðarbók. Skýrsla stjórnar ásamt reikningum skal vera aðgengileg fyrir félaga. 



 

 

Ef stjórnarmaður segir af sér eða hættir á starfstímabili sínu skal stjórn klúbbs ákveða eins fljótt og 

auðið er hvernig fylla eigi í lausa embættið. 

 

3.5. NEFNDIR OG EMBÆTTI 

Klúbbar starfrækja nokkra nefndir og embætti. Stjórn klúbbs getur gert tillögu um nýja nefnd, ráð 

eða embætti og lagt fyrir aðalfund. Nokkrar nefndir og embætti skal þó starfrækja: 

a. Útbreiðslunefnd sér um að taka á móti tillögum um nýja félaga og kynnir þær fyrir félögum. 

Nefndin skal vera með þrjá nefndarmenn, þar af einn skilgreindur formaður 

b. Uppstillingarnefnd skal stilla upp stjórn, nefndir og embættismenn komandi starfsárs. 

Nefndin skal vera með þrjá nefndarmenn, þar af einn skilgreindur formaður sem er starfandi 

varaformaður 

c. Stallari er embætti sem heldur utan um eigur klúbbsins og sér til þess að þau séu varðveitt á 

viðeigandi hátt.  Sé ekki hægt að kjósa stallara skal embættisverk stallara falla á ritara 

Nefndir skulu gefa skýrslu til stjórnarinnar, ef hún krefst þess. Ef embættismaður eða nefndarmaður 

segir af sér eða hættir á starfstímabili sínu skal stjórn ákveða eins fljótt og auðið er hvernig fylla eigi í 

lausa embættið. 

 

3.6. STARFSÁÆTLUN OG KLÚBBFUNDIR 

Fundi skal halda að jafnaði tvisvar í mánuði eftir dagskrá komandi starfsárs sem stjórn ákveður. 

Stjórnin skal leggja fram dagskrá á fyrsta fundi nýs starfsárs. Félagar eru fundaskyldir og skal halda 

mætingaskrá. Mæting á fund hjá öðrum klúbbi telst fullgild mæting. Forföll skal tilkynna til 

fundarstjóra fundarins eða stjórnar. Fyrsta fund á hausti skal halda eigi síðar en í september. 

Í atkvæðagreiðslum, þar sem atkvæði eru jöfn ræður atkvæði formanns. 

 

3.7. ÁRGJALD OG REKSTRARÁÆTLUN 

Rekstraráætlun klúbbs ásamt tillögu að árgjöldum, skal senda félögum eigi síðar en sjö dögum fyrir 

fyrsta almenna fund haustsins. Á þeim fundi skal í síðasta lagi taka rekstraráætlunina og tillögu um 

árgjöld til umræðu og ákvörðunar. Klúbbar greiða árgjöld til RTÍ miðað við félagafjölda hverju sinni. 

Nýir félagar sem byrja á haustönn greiði 1/2 gjald til RTÍ og þeir félagar sem byrja á vorönn, greiði 

ekkert gjald. 

 

  



 

 

3.8. AÐALFUNDUR 

Aðalfundur er æðsta ráð klúbbsins.  Fundinum stjórnar fundarstjóri sem er kosinn af fundarmönnum. 

Í öllum atkvæðagreiðslum ræður einfaldur meirihluti.  Atkvæði formanns skal halda aðskildu frá 

öðrum atkvæðum.  Komi til þess að atkvæði standa jöfn gildir hans atkvæði tvöfalt.  Að loknum 

kosningum skal siðameistari fá samþykki fundarins til að eyða kjörgögnum.   

Aðalfundur er í tveimur hlutum, A og B. 

Hluti A er kjörfundur og skal haldinn í mars og skal þar kjósa fyrir næsta starfsár.  Til fundarins þarf 

að boða með minnst viku fyrirvara og skal dagskrá innihalda eftirfarandi liði hið minnsta.  Kjörfundur 

getur tekið önnur mál fyrir, ef stjórnin æskir þess, og skulu þau þá sett á dagskrá.  

1. Kosning fundarstjóra 

2. Skýrslur nefnda 

a. Útbreiðslunefnd 

b. Uppstillingarnefnd 

c. Aðrir 

3. Kosningar til stjórnar 

a. Formaður 

b. Varaformaður 

c. Gjaldkeri 

d. Ritari 

4. Kosningar til nefnda og embættismanna 

a. Þrjá menn í útbreiðslunefnd 

b. Þrjá menn í uppstillingarnefnd 

c. Skoðunarmann reikninga 

d. Kosning annarra embættismanna 

Hluti B skal haldinn í apríl fyrir aðalfund fulltrúaráðs. Fundarboð og fullgerð dagskrá sendist félögum 

minnst einni viku fyrir fund.  

Fundurinn skal taka fyrir: 

1. Ársskýrslu formanns 

2. Ársreikningur lagður fyrir og borin upp til samþykktar 

3. Fundardagar á næsta starfsári 

4. Önnur mál 

Ársskýrsla klúbbsins sendist til landsstjórnar í síðasta lagi viku fyrir aðalfund RTÍ. 



 

 

Aukaaðalfund skal halda þegar stjórn eða minnst 1/4 félaga krefst þess. Boða skal til fundarins með 

minnst sjö daga fyrirvara og með dagskrá.  Aðeins skal taka fyrir og kjósa um þau mál sem fram koma 

á fundarboði.  Að öðru leyti gilda sömu reglur um fundinn og um aðalfund A og B. 

 

3.9. KOSNING STJÓRNA OG EMBÆTTISMANNA KLÚBBS 

Uppástungu uppstillingarnefndar skal senda til félaga minnst einni viku fyrir kjörfund ásamt 

fundarboðinu. Til að öðlast kosningarétt á kjörfundi þarf félaginn að vera skuldlaus við klúbbinn sinn.  

Kosningar til stjórnar og embættismanna skulu ávallt vera leynilegar og í umsjón siðameistara 

klúbbsins. Siðameistari er ábyrgur fyrir að koma með kjörgögn og að þau séu á aðgengilegu formi.  Er 

honum heimilt að fá til sín aðstoðarmenn sem ekki eru í framboði.  

Sé aðeins einn í framboði til embættis telst viðkomandi sjálfkjörinn. 1/4 félagsmanna á fundinum 

getur þó óskað eftir atkvæðagreiðslu og skal þá haldin atkvæðagreiðsla um viðkomandi embætti. 

Séu fleiri en tveir í framboði í sama embætti telst einstaklingur löglega kosinn ef hann hefur hlotið 

meirihluta atkvæða. Annars skal kjósa aftur um tvo efstu frambjóðendurna. Oddaatkvæði formanns 

gildir þá aðeins í seinni umferð kosninga.  

 

 

3.10. STOFNUN NÝS KLÚBBS 

Til að stofna nýjan klúbb þarf klúbbur að senda beiðni á landsstjórn þar sem fram kemur hvernig 

staðið er að stofnun þess klúbbs.  Sé beiðnin samþykkt fær nýi klúbburinn númer og stöðuna í 

reynslu.  Skal klúbburinn flytja skýrslu ásamt öðrum klúbbum um starfið sitt á fulltrúaráðsfundum. 

Klúbbur í reynslu hefur rétt á að sitja fulltrúaráðsfundi en hefur ekki atkvæðisrétt á fundinum. 

Klúbburinn getur lagt fyrir landsstjórn að fá fullgildingu inn í fulltrúaráðið.  Skal slík beiðni vera 

skrifleg til landsstjórnar sem metur stöðuna og leggur fyrir fulltrúaráðið til samþykkis. 

Til að tillagan teljist samþykkt þarf 3/4 atkvæða fulltrúaráðs.  Til að kosið geti verið um tillöguna þarf 

viðkomandi klúbbur að hafa samþykkt merki, eiga pinna og hafa fána. 

 

3.11. SLIT KLÚBBS 

Tillaga um slit klúbbs skal rædd á almennum fundi eða aukafundi sem löglega er boðað til, enda sé 

þess máls getið í fundarboði.  Til samþykkis þarf 3/4 hluta atkvæða.  Atkvæðagreiðsla skal vera 

leynileg.  Tilkynna skal landsstjórn skriflega um slit klúbbs.  Við slit á klúbbi ganga eigur klúbbsins til 

landsstjórnar til varðveislu. 



 

 

Ef klúbbur er ekki starfandi og engir virkir félagsmenn starfandi er hægt að gera tillögu um slit á 

klúbb til fulltrúaráðs á aðalfundi eða aukaaðalfundi.  Til samþykkis þarf 3/4 hluta atkvæða 

fulltrúaráðs og skal hún vera leynileg. 

 

3.12. KEÐJA FORMANNS 

Keðjur eru embættistákn sem bornar eru af klúbbformönnum.  Hún svipar til keðju forseta en er 

einfaldari að gerð.  Men keðjunnar er svartur steinn í silfurumgjörð.  Í hlekki keðju eru grafin nöfn 

klúbbformanna og starfsár, eitt nafn á hvern hlekk. 

Landsstjórn skal sjá um að hver nýr klúbbur fái formannskeðju við fullgildingu klúbbs, honum að 

kostnaðarlausu.  Formanni ber að gæta keðju sinnar á þann hátt að hvorki útliti hennar eða ástandi 

verði spillt.  Afhending embættistákna fer fram við stjórnarskipti á aðalfundi fulltrúaráðs. 

Allir formenn innan RTÍ skulu bera formannskeðju á opinberum fundum þ.e. á aðal-, fulltrúaráðs-, og 

klúbbfundum.  Einnig skulu þeir bera keðjuna þar sem þeir koma fram sem fulltrúar RTÍ eða klúbbs 

síns gagnvart RT félögum frá öðrum klúbbum eða löndum. 

 

 

4. FULLTRÚARÁÐ 

4.1. FULLTRÚARÁÐ 

Fulltrúaráðið hefur æðsta vald í öllum málum í samræmi við lög RTÍ.  Þar eru allar endanlegar 

ákvarðanir er varða RTÍ teknar, bæði stefnumarkandi og fjárhagslegar.  Ráðið getur látið boða til 

landsþings sem opið er öllum félögum klúbbanna og veitt því ákvörðunarvald ef svo ber undir. 

Fulltrúaráðið er skipað: 

a. Forseta landsstjórnar, sem er jafnframt formaður fulltrúaráðs 

b. For- og varaformönnum hinna einstöku klúbba 

 

4.2. FUNDIR FULLTRÚARÁÐS 

Fulltrúaráð skal halda minnst þrjá fundi á starfsári auk aðalfundar.  Forseti boðar til fundar, undirbýr 

og sendir út dagskrá minnst þremur vikum fyrir fund.  Fundir fulltrúaráðs eru löglegir ef 3/4 

fulltrúaráðs eru viðstaddir og boðað er til þeirra eins og lög gera ráð fyrir.  Auk forseta eiga aðrir 

landsstjórnarmenn sæti á fulltrúaráðsfundum með málfrelsi og tillögurétt.  

Forfallist formaður og/eða varaformaður klúbbs skal útnefna staðgengil sem mætir fyrir hans hönd. 

Staðgenglar skulu vera virkir félagar í sínum klúbbi.  Félagar í RTÍ hafa sömuleiðis málfrelsi og 



 

 

tillögurétt á fundum fulltrúaráðs.  Sá klúbbur sem skipuleggur fundinn tilnefndir fundarstjóra en 

fundarritari er alltaf varaforseti landsstjórnar, nema önnur tillaga sé gerð og hún lögð fyrir fulltrúaráð 

til samþykktar. 

Fyrsti fundur fulltrúaráðs skal haldinn innan sólarhrings frá aðalfundi.   

Dagskrá fundar er eftirfarandi: 

1. Fundur settur 

2. Tilgangur Round Table lesinn 

3. Kosning fundarstjóra 

4. Val fundarritara 

5. Lögmæti fundarins kannað/kynningarhringur 

6. Ávarp forseta 

7. Dagskrá landsstjórnar næsta árs borin upp 

8. Fjárhagsáætlun næsta árs borin upp 

9. Önnur mál 

10. Fundarslit 

Annar fundur fulltrúaráðs, Októberfundur, skal fara fram sem næst 15. október ár hvert.  

Dagskrá fundar er eftirfarandi: 

1. Fundur settur 

2. Tilgangur Round Table lesinn 

3. Kosning fundarstjóra 

4. Val fundarritara 

5. Andakt 

6. Lögmæti fundarins kannað/kynningarhringur 

7. Fundargerðir aðalfundar og 1. fulltrúaráðsfundar RTÍ bornar upp til samþykktar 

8. Ávarp forseta RTÍ 

9. Skýrsla IRO um erlenda fundi 

10. Yfirlit gjaldkera RTÍ 

11. Skýrslur formanna þverklúbba 

12. Framboð til landsstjórnar og embættismanna 

13. Umsóknir um 2. fulltrúaráðsfund næsta starfsárs 

14. Önnur mál 



 

 

Þriðji fundur fulltrúaráðs, febrúarfundur, er m.a. kjörfundur hreyfingarinnar.  Hann skal haldinn sem 

næst 15. febrúar.  

Dagskrá fundarins er eftirfarandi: 

1. Fundur settur 

2. Tilgangur Round Table lesinn 

3. Kosning fundarstjóra 

4. Val fundarritara 

5. Andakt 

6. Lögmæti fundarins kannað/kynningarhringur 

7. Fundargerð 2. fulltrúaráðsfundar borin upp til samþykktar 

8. Ávarp forseta RTÍ 

9. Skýrsla IRO um erlenda fundi 

10. Yfirlit gjaldkera RTÍ 

11. Skýrslur embættismanna RTÍ (verslunarstjóri) að hámarki 3 mínútur. 

12. Skýrslur formanna klúbba, að hámarki 3 mínútur 

13. Kosningar til landsstjórnar 

14. Kosningar embættismanna landstjórnar 

15. Umsóknir um 3. fulltrúaráðsfund næsta árs 

16. Önnur mál 

17. Fundarslit 

Alltaf er hægt að bæta dagskráliðum við dagskrá funda sé þess óskað. 

 

4.3. AÐALFUNDUR FULLTRÚARÁÐS 

Forseti boðar til aðalfundar með dagskrá minnst þremur vikum fyrir aðalfund. Mál þau, er klúbbar 

óska eftir að verði tekin fyrir verður að senda landsstjórn minnst fjórum vikum fyrir aðalfund nema 

annað sé tekið fram í lögum RTÍ. 

Dagskrá aðalfundar er: 

1. Kosning fundarstjóra 

2. Kosning fundarritara 

3. Samþykkja kjörbréf 

4. Samþykkja fundarboð, dagskrá og fundargerð síðasta fundar 

5. Ársskýrsla landsstjórnar og embættismanna 



 

 

6. Reikningar RTÍ 

7. Ársskýrslur klúbbformanna 

8. Lagabreytingar 

9. Kosning skoðunarmanns reikninga 

10. Önnur mál 

11. Stjórnarskipti 

Kjörgengir fulltrúar á aðalfundi eru fráfarandi formenn og fráfarandi varaformenn klúbbanna og 

forseti eða fulltrúar þeirra. 

Stjórnarskipti fara fram á aðalfundi.  Keðjuskipti landsstjórnar ásamt keðjuskiptum klúbbformanna 

fer fram svo fljótt sem auðið er.  Sömuleiðis taka nýir embættismenn landsstjórnar við embætti sínu. 

 

4.4. AUKA-FULLTRÚARÁÐSFUNDUR 

Halda skal auka fulltrúaráðsfund ef minnst ¼ af fulltrúaráðinu óska eftir því eða með fundarboði frá 

tillaga frá forseta landsstjórnar sé samþykkt með einföldum meirihluta fulltrúaráðs.  Aðeins má taka 

fyrir 

og ef nauðsynlegt er kjósa um mál sem nafngreind eru við atkvæðagreiðslu um auka aðalfund.  

Hefðbundin fundarsköp aðalfundar fulltrúaráðs eiga við.  Fundurinn skal vera í umsjón landsstjórnar 

nema annað sé ákveðið.  Til fundarins má boða með minnst sjö daga fyrirvara. 

 

 

4.5. FÁNASKIPTAFUNDUR 

Fánaskiptafundur er haldinn samdægurs aðalfundi.  IRO hreyfingarinnar hefur umsjón með fundinum 

og stýrir dagskrá.  Öllum félögum RTÍ ásamt mökum og erlendum gestum er boðið til fundarins. 

Dagskrá fundarins er eftirfarandi: 

1. Afhending verðlauna landstjórnar 

a. 100% mæting í klúbbum - Afhenda klúbbum merki í samræmi við fjölda félaga sem 

hafa náð 100% mætingu í vetur 

b. Mætingarbikarinn - Dregið úr nöfnum allra viðstaddra með 100% mætingu. 

Mikilvægt að klúbbar sendi inn ársskýrslu til þess að hægt sé að setja nöfn þeirra 

sem hafa 100% mætingu í pott 



 

 

2. Ferðagarpurinn 

Ferðagarpurinn (skjöldurinn) er afhentur þeim RT-félaga sem sótt hefur flesta fundi, mót, 

ferðir eða dvalist hjá erlendum RT-félögum og með starfi sínu eflt erlend samskipti 

3. Fjölgunarbikar 

Sá klúbbur sem hefur gefið út flest inntökuskírteini á starfsárinu. 

4. Afhending styrkja úr Ferðasjóð Round Table Ísland 

Þrír styrkir að upphæð 60þ. kr. til að ferðast á erlendan fund á vegum RT 

5. Afhending afmælisgjafa til klúbba sem eiga stórafmæli á árinu 

6. Fánaskipti 

Gagnkvæm fánaskipti klúbbformanna við fráfarandi forseta 

Banner Exchange with International Guests with past President and IRO 

 

4.6. ATKVÆÐAGREIÐSLUR Í FULLTRÚARÁÐI 

Hver klúbbur hefur eitt atkvæði í fulltrúaráði.  Hafi klúbbur ekki gert upp gjöld til landsstjórnar fyrir 

fund, hefur viðkomandi klúbbur ekki atkvæðisrétt á fundum fulltrúaráðs.  Einfaldur meirihluti ræður í 

öllum málum nema annað sé tekið fram í lögum RTÍ. 

Siðameistari er kjörstjóri og skipar með sér tvo menn í kjörstjórn til að annast talningu.  Siðameistari 

ber ábyrgð á því að kjörgögnum sé eytt eftir að úrslit liggja fyrir með leyfi fulltrúaráðsins og er 

ábyrgur fyrir að koma með kjörgögn og að þau séu á aðgengilegu formi. 

Þar sem atkvæði eru jöfn, ræður atkvæði forseta. Við kosningu í fulltrúaráði skal atkvæði forseti vera 

aðskilið frá öðrum atkvæðum fulltrúaráðs og ekki telja saman við önnur atkvæði. Komi til þess að 

kosningar falli á jöfnu skal telja atkvæði forseta með og þar með ráðast úrslitin. Þessu atkvæði skal 

svo eytt með öðrum kjörgögnum eftir samþykki fulltrúaráðsins.  

 

4.7. REKSTRARÁÆTLUN OG ÁRGJÖLD 

Rekstraráætlun starfsársins skal leggja fram á fyrsta fundi fulltrúaráðs, til umfjöllunar og afgreiðslu. 

Árgjöld eru grundvölluð á rekstraráætlun starfsársins. 

 

4.8. KOSNING HEIÐURSFÉLAGA 

Fulltrúaráð getur útnefnt heiðursfélaga á fundi sínum. Útnefningin er æðsti heiður sem RTÍ getur 

veitt og getur sá aðeins hlotið sem hefur sérstaklega þjónað RTÍ.  Tilnefningu til heiðursfélaga skal 

koma skriflega til landsstjórnar og ræðir hún um hana sem trúnaðarmál.  Ef landsstjórn er einróma 

samþykk tilnefningunni skulu þeir leggja hana fyrir fulltrúaráðið, annars skal tilnefningin ekki rædd 



 

 

frekar. Til að tilnefning sé endanlega samþykkt þarf einróma samþykki fulltrúaráðs.  Heiðursfélaga er 

veitt sérstök orða og keðja á kostnað RTÍ.  Heiðursfélögum og mökum þeirra er ávallt boðið á 

árshátíð á kostnað RTÍ. 

 

  



 

 

4.9. BROTTREKSTUR KLÚBBS 

Fulltrúaráð getur eftir ábendingu landsstjórnar rekið klúbb úr samtökunum.  Fulltrúar klúbbsins í 

fulltrúaráðinu hafa ekki atkvæðisrétt í því máli.  Til að samþykkja brottrekstur klúbbs þarf 3/4 hluta 

atkvæða fulltrúaráðs.  Atkvæðagreiðslan skal vera leynileg. 

 

5. LANDSSTJÓRN 

5.1. LANDSSTJÓRN 

Landsstjórn er skipuð fimm einstaklingum. 

a. Forseti er kosinn til eins árs.  Varaforseti er ávallt forseti næsta starfsárs.  Hans starf er að sjá 

um daglegan rekstur RTÍ, boða til og skipuleggja fulltrúaráðs- og landsstjórnarfundi og sá um 

að fundargerðir fyrir landsstjórn og fulltrúaráð séu ritaðar og fundargerðir fulltrúaráðs séu 

birtar og sendar fulltrúum.  Forseti er fulltrúi RTÍ innan- sem og utanlands.  Forseta má ekki 

endurkjósa sem forseta næstu þrjú starfsár.  Forseti hefur skoðunaraðgang að öllum 

reikningum félagsins 

b. Varaforseti er kosinn til eins árs.  Meðal starfa hans er að sjá um, í samvinnu við landsstjórn, 

að félagatal RTÍ komi út eigi síðar en á öðrum fundi fulltrúaráðs í október, með breytingum 

ef einhverjar eru.  Varaforseti ber á ábyrgð á útgáfunni.  Hann gerir rekstraráætlun fyrir 

næsta starfsár og aflar félagatalinu tekna, ásamt gjaldkera.  Varaforseti gegnir störfum ritara 

og ritar fundagerðir fulltrúaráðs- og stjórnarfunda nema tillaga sé samþykkt um annan ritara 

c. Gjaldkeri er kosinn til tveggja ára í senn.  Hans starf er að halda utan um fjármál RTÍ og að 

rekstaráætlun sé framfylgt.  Fer hann með prókúru félagsins.  Gjaldkeri gegnir jafnframt 

störfum stallara hreyfingarinnar og hefur umsjón með eigum hennar 

d. IRO (alþjóðatengslafulltrúi) er kosinn til tveggja ára í senn.  IRO sér um og skipuleggur 

alþjóðastarf hreyfingarinnar og er leiðandi á erlendum fundum.  Hann er tengiliður við 

erlenda gesti sem koma til landsins.  Hann hefur umsjón með dagskrá fánaskiptafundar 

e. Ritstjóri er kosinn til tveggja ára í senn.  Hann heldur utan um samfélagsmiðla, vefsíðu og 

önnur tæknimál á fundum.  Ritstjóri er ábyrgðarmaður og yfirfer allt efni sem birtist á 

miðlum RTÍ bæði m.t.t. efnistaka og málfars.  Ritstjóri skal halda utan um kostnað vegna 

vefsvæðis samtakanna 

 

  



 

 

5.2. EMBÆTTISMENN LANDSSTJÓRNAR 

Hægt er að kjósa einstaklinga til að sjá um sérstök verkefni á vegnum RTÍ.  Embættismenn 

landsstjórnar hafa rétt til setu á landsstjórnarfundum sem gestir. 

a. Siðameistari er kosinn til tveggja ára í senn.  Hann er regluvörður hreyfingarinnar og skal sjá 

um að rétt sé farið með lög og siðareglur RTÍ á fundum og skemmtunum RTÍ.  Komi upp 

ágreiningur um túlkun laga RTÍ eða siðareglna skal hann vera úrskurðaraðili.  Einnig að sjá til 

þess að allar athafnir fari fram eftir reglum og venjum hverju sinni 

b. Verslunarstjóri er kosinn til tveggja ára í senn. Hlutverk verslunarstjóra er að sjá um innkaup 

og sölu 

minjagripa, fána og merkja RTÍ. Verslunarstjóri ber ábyrgð á fjármálum verslunar sinnar og 

hefur fjárráð 

yfir eigin bankareikningi ásamt gjaldkera. Sjoppan greiðir skráningargjald fyrir sjoppustjóra á 

fulltrúaraðsfundi og auka kostnað við að flytja sjoppuna á fundarstað, eins og t.d. yfirþyngd í 

flugi. 

Honum ber að skila sérstöku uppgjöri á verslun á aðalfundi. Skili verslunarstjóri hagnaði 

getur hann 

notað hluta af hagnaðinum til þess að sækja NEAR fund fund á vegum Round table 

International erlendis 

með sjoppu. Ferðakostnaður og skráningargjald verði þá greitt af sjoppunni. 

 

 

5.3. KOSNING LANDSSTJÓRNAR OG EMBÆTTISMANNA 

Kjörgengir eru allir félagar sem ná að ljúka kjörtímabili sínu innan aldursreglu RTÍ.  Frambjóðendur til 

landsstjórnar skulu hafa verið virkir félagar að minnsta kosti síðustu þrjú ár, að undanskildum 

ritstjóra.  Hann verður að hafa verið virkur félagi í minnst eitt starfsár.  

Framboð skal tilkynna landsstjórn ekki seinna en fjórum vikum fyrir kjörfund og skal landsstjórn 

kynna framboðið ekki seinna en með fundarboði fyrir kjörfund.  Landsstjórn skal tilgreina skiladag 

framboða á starfsáætlun sinni. 

Sé aðeins einn í framboði til embættis telst viðkomandi sjálfkjörinn.  1/4 fulltrúaráðs með 

atkvæðisrétt á fundinum getur óskað eftir atkvæðagreiðslu og skal þá haldin atkvæðagreiðsla um 

viðkomandi embætti. 



 

 

Séu fleiri en tveir í framboði í sama embætti telst einstaklingur löglega kosinn ef hann hefur hlotið 

meirihluta atkvæða.  Annars skal kjósa aftur um tvö efstu frambjóðendur.  Atkvæði forseta gildir þá 

aðeins í seinni umferð kosninga. 

Að öðru leyti gilda lög um atkvæðagreiðslur í fulltrúaráði. 

 

5.4. STARFSSVIÐ LANDSSTJÓRNAR 

Landsstjórn er framkvæmdastjórn RTÍ og framkvæmir eftirfarandi: 

a. Sér um daglega stjórn RTÍ og er fulltrúi RTÍ utanlands sem innanlands 

b. Sér um að lögum sé framfylgt og að klúbbar starfi eftir þeim 

c. Er ábyrg fyrir og sér um reikninga og fjárhag RTÍ 

d. Undirbýr fundi fulltrúaráðs 

e. Sér um að framfylgja ákvörðunum fulltrúaráðs RTÍ og RTI 

f. Samræmir aðgerðir nefnda, ráða og klúbba í RTÍ 

 

5.5. SKOÐUNARMAÐUR REIKNINGA 

Kjósa skal einn einstakling sem skoðunarmann reikninga til tveggja ára.  Tímabil skoðunarmanns 

reikninga skal vera þvert á kjörtímabil gjaldkera þannig hann skoði reikninga hjá tveimur gjaldkerum. 

Skoðunarmaður reikninga má ekki sinna öðrum störfum fyrir félagið sem snerta fjármál. 

Hans starf er að fara yfir reikninga RTÍ og athuga að farið hafi verið eftir samþykktri fjárhagsáætlun 

og að góðar reikningsskilavenjur séu í heiðri hafðar.  Kjörgengir eru allir félagar sem ná að ljúka 

kjörtímabili sínu innan aldursreglu RTÍ.  Skoðunarmaður reikninga hefur skoðunaraðgang á alla 

reikninga RTÍ. 

 

5.6. ATKVÆÐAGREIÐSLUR LANDSSTJÓRNAR 

Við öll mál sem koma til atkvæðagreiðslu í landsstjórn, ræður einfaldur meirihluti. Séu atkvæði jöfn, 

ræður atkvæði forseta. Ef tveir stjórnarmeðlimir krefjast þess, skal senda mál til afgreiðslu 

fulltrúaráðs.  

 

5.7. KEÐJUR LANDSSTJÓRNAR 

Keðjur eru embættistákn sem bornar eru af landsstjórnarmeðlimum RTÍ.  Embættismanni ber að 

gæta keðju og tákna sinna á þann hátt að hvorki útliti þeirra eða ástandi verði spillt.  Afhending 

embættistákna fer fram við stjórnarskipti á aðalfundi fulltrúaráðs nema annað sé ákveðið. 



 

 

Landsstjórn sér um að útvega öll embættistákn og ber allan kostnað af útvegun þeirra. 

Embættismenn RTÍ skulu bera keðju sína á opinberum fundum þ.e. á aðal- og fulltrúaráðsfundum. 

Einnig skulu þeir bera keðjuna þar sem þeir koma fram sem fulltrúar RTÍ eða gagnvart RT félögum frá 

öðrum klúbbum eða löndum.  Sama gildir um tákn embættismanna.  

Keðjurnar skulu vera eftirfarandi: 

a. Keðja forseta RTÍ er gerð úr silfurplötum og á hlekki hennar eru grafin nöfn forseta 

(landsformanna) og starfsár.  Men keðjunnar er miðja merkis RTÍ útfærð í silfur og svart.  

Milli fyrsta og annars hlekks eru svartir steinar í silfurumgjörð, sitthvoru megin mens. 

b. Embættistákn landsstjórnarmanna annara en forseta er merki RTÍ útfært í silfri.  Í stað keðju 

er borði; hvítur fyrir varaforseta, blár fyrir gjaldkera, rauður fyrir ritstjóra og í íslensku 

fánalitunum fyrir IRO. 

 

5.8. AFSÖGN EMBÆTTISMANNA EÐA STJÓRNARMEÐLIMA LANDSTJÓRNAR  

Komi til þess að embættismaður landsstjórnar eða stjórnarmeðlimur segi af sér embætti skal 

tilkynna 

fulltrúaráðinu við fyrsta mögulega tækifæri um þær breytingar. Landsstjórn skal á fundi sínum gera 

ráðstafanir til að verkefni viðkomandi embættismanns eða stjórnarmeðlims sé sinnt og boða til 

fulltrúaráðsfundar eins fljótt og hægt er. Á þeim fundi skal fara fram kosning til lausa embættisins. 

 

5.9. VANTRAUST 

 Til að tillaga um vantraust á embættismann eða stjórnarmeðlim geti verið tekin fyrir þarf slík tillaga 

að 

vera studd af minnsta kosti ¼ fulltrúaráðs. Slík tillaga skal tilgreina ítarlega ástæður þess að tillagan 

er 

gerð. Taka skal hana fyrir á fulltrúaráðsfundi þar sem sá sem vantraust beinist gegn á kost á að 

verjast 

þeim ásökunum sem koma fram í töllögunni um vantraust. Kjósa skal svo um tillöguna og þarf ⅔ 

fulltrúaráðs að samþykkja hana. Sé hún samþykkt segir viðkomandi af sér embætti á fundinum. 

 

 

 

 

Ný lög samþykkt á aðalfundi RTÍ 2022-23, 5. maí 2023 


